
భోజరాజీయము ఆశ్వా. 2.











	వ.	
[1]ఇ  ట్లాపుణ్యతీర్థంబునఁ గొన్నిదినంబు లుండి యొక్కనాఁడు.

	సీ.	
ప్రాణాంతికావస్థఁ బడినయప్పుడు గాని

       కలుగదు సిద్ధి యీ కాశియందు

నంత చేయఁగఁ గల్గునవి తోలు వీరలుఁ

       బునుకపేరును, జిటాభూతిధార

ణంబులు, భిక్షాటనముఁ, గపాలపుఁగోర,

       భూతసంగతి, ప్రేతభూమియునికి

యివి యేల నాకు, దుక్కెద్దు దేశాంతర

       మరిగినట్లగును నిట్లైతి నేని,



	 







	ఆ.	
హీనదశకు నోడి యిలు డించి పరదేశ

మునకు నిట్లు వచ్చియును నపార

విభవ మొందకున్న వృధగాదె యనుబుద్ధి

నాతఁ డచటు వాసి యరిగె ననఘ!



	 14







	ఉ.	
వేగమ యేఁగి కాంచెఁ బృథివీసురముఖ్యుఁ డశేషయోగిసం

యోగము, లోకకల్మషవియోగముఁ జారుతరంగమాలికా

భోగసముత్థితాంబుకణపూర్ణసమీరణపాలితాష్టది

గ్భావము, సమ్మునీంద్రపరికల్పితయాగము నాప్రయాగమున్.

	వ.	
కని కరంబులు మొగిచి యిట్లని స్తుతించె.

	తే.	
ఉర్విపై నశ్వమేధి యన్ గర్వ ముడిపి,

బ్రహ్మహత్యాపరుం డను భయము వాపి,

యొసఁగు సుకృతికిఁ బాపికి నొక్కగతియ

యన్యతీర్థము లెనయె ప్రయాగమునకు.

	చ.	
అవె దివిజాపగాజలము, ల ల్లవె యా యమునాజలంబు లా

ధవళతయున్ వినీలతయుఁ దార్కొని చూడ్కికి వేడ్క చేసె మా

ధవసదనాంగణం బగుటఁ దత్పరిచారకు లర్థిఁ జందన

ద్రవమునఁ గ్రొత్తకస్తురిని దక్కక రేకలు పెట్టిరో యనఁన్.

	↑ ఇట్లు పుణ్య

"https://te.wikisource.org/w/index.php?title=పుట:Bhoojaraajiiyamu.pdf/91&oldid=375806" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 27 డిసెంబరు 2021న 23:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

